
DARIPADA bimbang ter-
hadap kehilangan pekerjaan dan
penularan penggunaan robot,
generasi hari ini boleh menjadi
pemimpin masa depan dalam
memacu kemajuan teknologi.

Ini bagi membolehkan mere-
ka membangunkan cara baru
dan terbaik untuk membuat pe-
rubahan di samping mencari
huraian inovatif demi manfaat
bandar, masyarakat dan pen-
duduk.

Demikian ditekankan oleh
Menteri Sekitaran dan Sumber
Air Masagos Zulkifli Masagos
Mohamad semasa berucap di
majlis konvokesyen Fakulti Ke-
juruteraan Universiti Nasional
Singapura (NUS) di Pusat Kebu-
dayaan Universiti NUS, se-
malam.

Menurutnya, sebagai siswa-
zah jurutera, golongan itu bera-
da pada kedudukan yang baik
dalam evolusi teknologi selain
menghargai trend teknologi.

“Usah gentar kerana sebagai
jurutera, anda mempunyai ke-
mahiran yang lengkap untuk
menyesuaikan diri,” nasihatnya.

Encik Masagos, yang turut
mempunyai latar belakang

dalam jurusan kejuruteraan, tu-
rut mengongsi pengalaman ker-
jayanya bersama syarikat Singtel
selama 18 tahun.

“Menyingkap kembali, lati-
han kukuh yang saya terima
dalam bidang kejuruteraan telah
membolehkan saya mempunyai
kerjaya dalam industri yang pe-
sat berubah ekoran teknologi,”
kongsinya.

Dalam pada itu, beliau turut
memberi pelbagai contoh bagai-
mana jurutera telah menyum-
bang kepada pembangunan Sin-
gapura, terutama yang berkaitan
dengan sekitaran.

Semasa pembangunan awal
Singapura, kata Encik Masagos,
jurutera telah memainkan peran-
an penting dalam memastikan
negara ini terus membangun se-
cara mampan.

Jurutera juga, tambahnya, te-
lah banyak menyumbang kepa-
da kelestarian air dan ini dapat di-

lihat dengan adanya empat
takungan air, air yang diimport,
AirBaru dan penyulingan air.

“Dari dulu hingga sekarang,
sektor kejuruteraan sering me-
nangani cabaran, menawarkan
huraian kepada masalah, meng-
ubah imaginasi menjadi realiti
dan mengubah kehidupan.

“Peranan jurutera pada masa
depan tiada bezanya, tidak kira
trend dan bagaimana pemban-
gunan masyarakat,” ujarnya la-
gi.

Di samping itu, Encik Masa-
gos turut menggesa pelajar su-
paya meneruskan usaha pem-
belajaran sepanjang hayat agar
dapat terus memperkenal inova-
si dan memperbaiki kehidupan
masyarakat.

Lebih 10,000 siswazah telah
menerima ijazah mereka sepan-
jang lapan hari berlangsungnya
majlis konvokesyen NUS yang
berakhir hari ini.



